
meir fridom – meir ansvar

for eit styrka

Ideologisk grunnlag

Liberal politikk tar utgangspunkt i det einskilde mennesket. Liberal politikk skal vera eit utålmodig arbeid for rettferdige løysinger som gir alle mennesker fridom. Alle skal ha mogelegheit til å bruka sine evner til beste for seg sjølv og samfunnet.
Dette er Venstre sin grunnidé: Personleg fridom og sosialt ansvar.

VISJON OG ÆREND
Venstre vil eit sosialt og liberalt kunnskapssamfunn der folk har fridom og høve til å skape sin eigen veg til det gode liv, og der vi tar ansvar for kvarandre og for miljøet.

Venstre skal være eit tydeleg profilert sosialliberalt verdiparti. Partiet skal søkje innverknad og samarbeid på alle nivå i norsk politikk, og være politisk leiande på nokre kjerneområde. Venstre skal framstå som det mest tydelege og leiande sentrumspartiet. 

· Venstre er eit idéparti, ikkje et interesseparti. Vi skal være tydeleg i verdisyn og i idédebatt. 

· Venstre er eit heilskapleg parti, med ein samanheng i politikk for alle samfunnsområde, ikkje et nisjeparti eller særinteresseparti. Partiet tar sikte på innverknad gjennom regjeringssamarbeid, og skal difor ha ein politikk som tåler kompromiss og møte med skiftande økonomiske og politiske rammevilkår. Venstre skal være økonomisk ansvarleg og resultatorientert.  

· Venstre skal være eit ope, raust og inkluderande parti. Partiet skal kommunisere positivitet, optimisme og framtidsglede. Det skal væere realistisk, sakleg og kunnskapsrikt - og ei motvekt mot det populistiske, lettvinte og kunnskapslause. Venstre skal vere radikalt, modig og tydeleg.

Følgjande fire saksområde skal vidareforedlast og profilerast sentralt:

· Ein moderne miljønasjon

· Det kreative og nyskapande Noreg

· Meir til dei som treng det mest

· Ein skole for kunnskap og like mogelegheiter

I tillegg kjem internasjonal politikk og ideologi.

Mål

Politisk ansvar

Fylkesstyret har ansvaret for å:

1. Vurdera å gjenoppretta ressursgruppene før arbeidet med stortingsvalprogrammet

2. Gjennomføre informasjons- og skoleringstiltak i heile fylket, mellom anna Venstreskulen. Etablere og drive lokalpolitisk nettverk, som inkluderar regionsamlinger.

3. Skipa til to fylkessamlinger. (Som regionale samlinger i samband med valkamp). I samband med fylkessamlinger arrangera samling for lokallagsleiarar. Det bør leggjast tilrette for at lag/medlemmer med trong økonomi skal kunne delta på samlingene.
4. Etablera folkevaldforum
5. Arbeida for å profilera og få gjennomslag for Venstre sine politiske saker. Fornya, utvikla og synleggjera politikken til Hordaland Venstre og byggja nettverk.

6. Utarbeida medieplan for Hordaland Venstre som skal innehalda utspelsplan og strategi for kommunikasjon.

7. Det skal utarbeidast ein ny verveaksjon med kampanje, stimuleringstiltak og premier. Det skal organiserast slik at vi når vedtekne mål om medlemsauke.

8. Styrkja og utvikla samarbeidet og den politiske aktiviteten i og mellom lokallaga, m.a gjennom regionsamlinger. Dei lokallaga som inviterar fylkesstyret vil få besøk.

9. Delta på alle sentrale partisamlinger.

10. Samarbeida med Bergen Venstre om å gje ut eit medlemsblad. 

11. Kontinuerleg vidareutvikla heimesidene til Hordaland Venstre. Lokallaga må motiverast til å koma på nett.

12. Arrangera felles samlinger for fylkesstyret, stortingsrepresentant(ar), fylkestingsgruppa og bystyregruppa.

13. Støtta opp om Unge Venstre og deira arbeid.

14. Støtta opp om Venstrekvinnelaget og deira arbeid.

15. Invitera fylkeslaga i Rogaland og Sogn og Fjordane til å delta på fylkessamlingane og fylkesårsmøte.
16. Starta arbeidet mot stortingsvalet 2009, m.a. gjennom aktivt arbeid med stortingsvalprogrammet, og deltaking i Rikspolitisk nettverk.
17. Ambisjon om å auka internasjonalt samarbeid
Mål:
· Ved stortingsvalet i 2009 er målet å passere 11 prosent

· I løpet av planperioden skal medlemstalet passere 800 betalande medlemmer
Sosialliberalt forum 

Støtta Bergen Venstre i arbeidet med  å få etablert Sosialliberalt forum i Bergen. 
Verktøy
Kommunikasjon og «merkevarebygging»
Venstre skal byggjast langsiktig og konsistent som ei «merkevare» som blir oppfatta som positiv og knytta til liberale verdiar, profilsaker og personar i opinionen. Det liberale mennesket er sosialt, storsinna, kulturelt og ansvarleg. Det liberale samfunnet er prega av sosial varme og likeverdstanken. Venstre sin liberalisme er den sosiale og radikale liberalismen. 

Følgjande omdømmeord ønskjer vi knytt til Venstre: Raus, ærleg, engasjert, ansvarleg og framtidsglad.

Kven kommuniserer? 
Det er eit mål å gjere kvinner og ungdom meir synlege, og dra fram dyktige lokalpolitikarar som kan spele ei rolle i Venstre si profilering. Unge Venstre og Venstrekvinnelaget er viktige i dette arbeidet.

Samhandling og kommunikasjon internt
Venstre vil kjennast att av felles forståing for mål og strategiar, avklarte roller, gjensidig respekt, opning for kritikk og diskusjon, gjensidig inspirasjon. Det må være kanalar for kritikk og innspel av så vel politisk som organisatorisk art. Vi må tole mellombelse tilbakeslag og feilskjær, og ha humør og stayerevne. Det må også stillast krav til lokale ledd og medlemmer om å bruke dei kanalar som finnest, hente inn informasjon og vere konstruktive. 

Profilering og kommunikasjon til media 

Det skal lagast ein medieplan sentralt der systematisk nyhetsoversikt, utspelsplan og strategi skal leggjast. Planen skal gjelde for det sentrale miljøet i Venstre, og vere eit utgangspunkt for liknande planar i lokal- og fylkeslag.

Medlemmene

Venstre skal ta i mot nye medlemmer på ein profesjonell måte slik at dei nye føler seg godt mottekne og verdsette. Organisasjonen skal være i stand til å dra nytte av engasjement og kompetanse, og behandle alle med respekt. Lokallaga vert oppfordra til å ta personleg kontakt med nye medlemmer.

Tilgjengeleg for alle

Det er eit mål at alle, uavhengig av funksjonsdugleik, skal kunne setje seg inn politikken vår og delta aktivt i partiarbeidet. Sentralt i så måte er lettlest informasjonsmateriale, dokument lett tilgjengeleg elektronisk og møtelokale med tilkomst for rørslehemma og opplegg for hørselshemma. 
Folkevalde 

Kommunikasjonen mellom dei folkevalde og hovudorganisasjon må styrkast, mellom anna ved å skape nettverk mellom folkevalde på ulikt nivå og geografisk tilknyting. 

Ordførarar og varaordførarar er ein viktig ressursbase for Venstre og vert innkalla minst to gonger i året til samlingar sentralt saman med stortingsrepresentantane.

Sekretariat
Hordaland Venstre har ei målsetjing om å styrka sekretariatet, og vil laga ein opptrappingsplan for sekretærløn.
Hordaland









